
A SSOCIA CHON VA UDOISE DAI Z 'AMI DA O PA TOI

Noutra società l'a z'u sa tenâblya lo 30
d'âvri 1982, âo Casa, pè Lozena. Le presideint

Jules REYMOND l'a sohitâ la binvi-
gnâita ai meinbro presseint, à pou prî onna
vintanna, que cein l'è poû pèrappoo à tî
clliâo que fan partya de l'Associachon, pas
bin lyein d'onna ceintanna. Cein que lâi a,

que crâyo, l'è que le z'ami vîgant su l'âdzo,
maufotu et pu malâdo, po Vz'on, ma ye restant fidélo ein pâyeint
crânameint lâo cotisachon po sotenî la Società.

On sa prâo a dâi persene que s'interessant âo vîlyo leingâdzo
de noûtrè z'anchan, que châisant dâi z'aleçon, pè Cossené et Mezîre,
ma tîgant pas pi de fére partya d'onn'Amicala dâo vîlyo dèvesâ, âo
bin n'ant pas l'einvya que là vîlyo l'ant z'Uj et pu que l'ant oncora, po
se reunî ein tenâblyè po conta, tsantâ, oûre noutra bouna vîlye leinga.
Et pu lo dzo yô se fâ la tenâblya conveint pas à ti, on se regregne de se

dèplyèci, adan, demanchein cosse, sé trâve que lâi a pas grand mondo
ai tenâblyè.

S'on vâo vouârdâ noûtron patoi, mè z'ami, faut s'eincoradzî,
se crampounâ, se budzî, autrameint sarà fotu à tsavon; faut coudyî
châidre clliâo qu'ant reprâi lo "flambau" stâo derrâire z'annâïe.

Dan, po alla ein an vouai, l'eimpartyà statutâira l'a coumincî
pè la lectoûra dâo verba de la derrâire tenâblya, ein patoi, pè Dama
Madeleine LERESCHE : Va étâ ademet pè acclamachon. Pu Dama
Marie- Luise Goumaz l'a fé la lectoûra dâi compto, bin prâo compllicâ;
l'ant ètâ tegnâi âo pecolon et trovâ djusto pè la coumechon de vèri-
ficachon et la bossîre l'a ètâ bin remachâiè, assebin que po le dyî
z'an que l'è dein le tchiffrè et l'Associachon vaudoise.

Pu le lo renovallameint dâo comitâ po cein que lâi a on tsn-
dzemeint; le predideint Jules Raymond Voû pe rein bin cein que se dit
ai tenâblyè et vâo cèda la presideince, adan l'è Dama Marie-Luise Goumaz

qu'è propoûsâie et nommâi'e tot tsaudpè acclamachon et pu l'ami
Raymond Vè d'accoo de preindre la comptabilitâ.Adan le comitâ Vè

composa dinse po 1982 — 83 : Marie-Louise Goumaz, présidente,
Maurice Bossard, vice-président; Simone Baudère, secrétaire; Jules
Raymond, caissier; Paul Burnet, archiviste; Madeleine Leresche, sous-
secrétaire: Frédfic Duboux, correspondant à "L'Ami du Patois",
revue trimestrielle des patoisants, éditée par M. Jean Brodard, à La
Roche.

Aprì l'eimpartyà statutâira, l'a ètâ distiutâ de l'èmechon dâo

patoi à la Radio; on ameré reçâidre stasisse su le premî programmo
et pu que doûre on bocon mé grantein, ma onna pètechon l'a ètâ
féte qu'a recouillî on mouî de segnatoûrè et onna coumechon dâo
Conset remand dâi patoisan s'ein vâo alla à la Maison de la Radio po
cein distiutâ. (Ion de stâo dèrrâi dessando passa, n'ein oyu dere, pè
Thódule, lo presseintateu, que l'èmechon dâo patoi dourerâ, du lo
mai de setteimbro, se tot va bin, 20 menutè.) Va bin, ora on atteind
lo premî programmo, fudrâ vére.

Autra tsoûsa, Monsu Paul Burnet se vâo crotsî aprì on laîvro
yô lâi beterâ le meillâo travau de Concoû de patoi de stâo cinquante
derrâire z'annâïe; on lâi coco bin dâo corâdzo et on se redzoye de vére
clli lâivro que sarâpo su rìdo interesseint.

L'a assebin ètâ décida de fére onna salyâita ein onibu pe io bî
payî de La Coûta pè vè la fin dâo mai de mai: bon voyâdzo

Po l'eimpartyà damelyîre n'ein pas z 'u trâo de tein po lo patoi,
ma to parai n'ein pu tsantâ, conta et lyère bin quauque tsanson et
histoire que fâ adì plliésî de le z'oûre. Tot l'è bin z'u et no no sein de
à révère tant qu'à la salyâita.

F.D.

SALYAITA DE L'ASSOCIACHON VAUDOISE DAI

Z'AMI DAO PATOI.

L'è lo 25 dâo mai de mai 1982 qu'onna treintanna dé mimbro
et d'ami se sant eimbantsi po n'a galésa promenârda pè lo retso payî

de La Coûta. L'onibu fusâve tant dâo qu'on
se serai cru dein on fauteu à vére passa

payîsâdzo devant noûtrè get; fasâi grand bî
tein, tot esprè po le patoisan.

Du Lozena l'a falyu rapertsî le z'ami
de pè Puaîdâo et Forî pu fusa contro Tse-

sau, Crissier, on cârro yô le novallè tserrâirè
se crâisant le z'enè pà dèssu le z'autro et yô lâi a on mouî de grantè
boutequè, de fabrequè et d'eintrepoû de totè sorte qu'ant accapara
dai poûsè et dai poûsè de balle campagne.

